
 يوه آکا شوانی جموں ہے باغ علی  طاہر تے عبدالمجيد  تيں خبر سُنو۔ پہلاں خاص خاص خبر۔ 

<><><><><><><><><> 
۔ بی  جے پی  نے  سنکلپ پتُر غاناں  سنگ  آئنده  لوک سبها  چناواں  غو منشور  جا ری   1٭

کر دتو ہے  جد کہ کا نگريس نے   بی  جے پی غاچناؤ منشور  نانہہ چوٹه غو  اک پلندو قرار  
 دتو ہے۔ 

اپريل نانہہ جموں  مانہہ اک عوامی  ريلی   سنگ خطاب   16۔وزير  داخلہ امت شاه    آئنده  2٭
کريں گا۔   
۔  چناوی  عہديداراں  نے  بی  ايل اوز نانہہ ہدائيت کی ہے جے  وے  ووٹ پايا جان  غی  3٭

فيصدی  تقسيم  نانہہ يقينی بنا ويں۔ 100روز پہلاں  ووٹر سليپاں  غی  7توں  5تا ريخ تيں    
تاريخ  تيں  شروع کی جا ئے    29۔  تے سالانہ امرناته يا تره  اس سال جون  مہينہ غی  4٭

 گی۔

 خبراں غی تفصيل نال پہلاں  با غ علی   طاہر۔  
BJP Congress 

بی جے پی نے  اپنا پا رٹی   صدر دفتر نويں  دہلی مانہہ اج  ”سنکلپ پترا“ غا ناں سنگ پا  
رٹی منشور جا ری کر دتو ہے۔ اپَنا چناوی منشور مانہہ بی جے پی نے يو نيفارم سوِل کوڈ،  

بہراں    5اک قوم  اک چناؤ تے واحد ووٹر فہرست مرتب کرن غا وعده کيا۔ منشور مانہہ آئنده 
غے دوران وزير اعظم غريب کليان ان يو جنا جا ری رکهن، آيو ش مان بهارت يو جنا مانہہ  

کروڑ ”لکه پتی ديديز“ بنان تے   3توسيع کرن تا نجے بزُرگ شہرياں نانہہ فائدو پجايو جا سکے۔
وزير اعظم سُوريا يو جنا سنگ بجلی بِل صفر سطح ور ليان غا عوام سنگ وعدو کيو گيو۔ پا  

يو ہے جے  مُلک نانہہ دُنيا مانہہ تيجی سب تيں بڑی معيشت بنايو جا ئيگو۔  رٹی نے وعدو ک
نالے بهارت نانہہ عالمی سطح ور مصنوعات تيار کرن غو اک گِہوارو بنا  دتو جا ئيگو۔اس  

موقع ور بولتاں واں وزير اعظم نريندرمو دی غو کہنو تهو جے انُ غا  اس منشور  غا عملايا  
جان سنگ نوجواناں، خواتين  کساناں  تے غريب عوام نانہہ بڑو فائدو ملے گو۔ انُہاں نے  اِ ن   

طبقاں   نانہہ کسے  وی   ترقی  يا فتہ مُلک غا چار تهم  قرار دتو ہے۔ اسے  دوران  کا  
نگريس غو کہنو ہے جے  بی  جے پی غی طرفوں  جا ری  کيو گيو چناوی  منشور  محض  

چُوٹه غو  اک پلَندو ہے۔ دہلی مانہہ ميڈيا سنگ گل کرتاں واں  کا نگريس ليڈر سُپريا شرِی نت  
نے  الزام  لايو جے اپَنا چناوی  منشور  مانہہ بی  جے پی نانہ روز گا ر  مہيا کران غو کوئے  
ذکر نہيں  کيو ہے۔ انُ غو کہنوتهو جے بی  جے پی منشور  مانہہ کہٹوں کہٹ امِدادی  قيمت با  

 رے   قانونی  گا رنٹی   دين  تے مہنگائی مانہہ کمی  ليان  غو وی   ذکر  نہيں کيو گيو  ہے۔ 

Shah 
اپريل نانہہ پلوڑه جموں  غا منہا س  برادری گراؤنڈ   16مرکزی وزير داخلہ امت شاه  آئنده    

مانہہ اک بڑ ی  عوامی ريلی سنگ خطاب کريں گا۔ آکا شوانی  غا مہارا نمائنده نے  دسيو  ہے  
جے  جناب شاه اس ريلی سنگ اپنا  خطاب  غے دوران  جموں  ريا سی   پا رليمانی حلقہ   

مانہہ بهارتيہ جنتا پا رٹی   غا امُيد وار جُگل  کشور شرما غی چناوی  مہم نانہہ تقويت ديں گا۔  
بی  جے پی غا جموں کشمير يوٹی   غا سربراه  رويندر رينہ نے  يقين  ظاہر کيو ہے جے   



جناب  شاه غی اس ريلی مانہہ بڑی  متی    تعداد مانہہ لوک شامل  ويں گا۔ جس نال پا رٹی   
ئنده  لوک سبها چناواں  مانہہ نماياں  عوامی حمايت غو پتو چلے گو۔ اسے  طرح کل  نانہہ آ 
اپريل نانہہ ضلع کٹهوعہ   غا بسوہلی علا قہ  مانہہ وزير دفاع راجناته سنگه، ادُهم پو   15يعنی 

ر  ڈوڈه کٹهوعہ  پا رليمانی  حلقہ  تيں  بی  جے پی غا امُيد وار ڈاکٹر جتندر سنگه غی حمايت  
مانہہ اک عوامی اجتماع سنگ خطاب کريں گا۔ اس توں  پہلاں ادُهم پو ر  تے کٹهوعہ   ضلعاں  
مانہہ وزير اعظم  نريندرمو دی  تے يو پی غا وزير اعلیٰ يو گی  آدتيہ ناته  وی پا رٹی غا امُيد  
وار غا حق مانہہ عوامی  ريلياں   غو انعقاد  کر چکا ہيں  جت انُہاں نے  بڑا عوامی اجتماعات  

 سنگ خطاب  کيا۔

BLO Voterslips 
جموں کشمير مانہہ آئنده  لوک سبها چناواں غے دوران  متی  توں متی   تعداد مانہہ ووٹراں    
نانہہ ووٹ پان غی خاطر راغب کيا جان  غا مقصد سنگ چُناؤ عہديداراں نے  تمام  بی   ايل  

  100روز پہلاں  ہی  7توں   5اوز  نانہہ ہدائيت کی ہے  جے وے   ووٹ پان غی تا ريخ تيں 
فيصدی ووٹر سِلپاں  غی تقسيم  کا ری  نانہہ يقينی بناويں۔ اس توں  علا و ه  مرکزی پوليس  

دستاں، سی  اے  پی ايف  تے جموں کشمير پوليس نانہہ کہيو گيو ہے جے  وے فليگ ما رچ  
کرن غے نا ل  نال رات غی گشت غے بشمول گشت مانہہ با قاعدگی آنی  جا ئے نالے ناکاں  

ايو جا ئے۔ تا نجے ووٹراں  گا  اعتما د  مانہہ اِضافو کيو جا سکے۔ يہ  نانہہ ہو ر  تگڑو بن
اقدامات چناؤ کميشن غی طرفوں  آئنده  لوک سبها چناواں غے دوران  متی   توں  متی  تعداد  

 مانہہ لوکاں نانہہ ووٹ پان  در  راغب  کرن غی خاطر کيا گيا ہيں۔ 

Centurian Voters 
بہراں     100جموں کشمير غا  پہاڑی  ضلع ڈوڈه مانہہ آئنده  لوک سبها چناواں  غے دوران   

درجن  تيں متی  تعداد غا  ووٹراں نانہہ ووٹ پان گو  اِعزاز حاصل ہو   3تيں زيا ده  عمر غا 
جا ئيگو۔ تے اس راه اک نويں  تا ريخ رقم کرن غو موقعو مُيسر آوے گو۔ مہارا آکا شوانی غا  

  100نمائنده   نے  اس با رے   جانکا ری  ديتاں واں  دسيو  ہے جے  ضلع  مانہہ اس ويلے 
ووٹر موجو د ہيں۔ ان  ووٹراں  مانہہ سب تيں  متی    37سال غی عمر  تيں متی   عمر غا  کُل 

بہراں  غی عمر غو موجو د ہے۔ اِن بزرگ ووٹراں نانہہ ووٹ پان غی    108عمر غو ووٹر 
ن غا خصوصی   انتظامات کيا گيا ہيں تے ضرورت پين  ور انُ غی خاطر  سہولت مُيسر کرا

 پالکی غو وی  بندو بست کيو جائے گو۔ 

BR Ambedkar 
واں  جنم  تہاڑه  ور  اج صدرِ جمہو ريہ دروپدی  مُرمو نے    134ڈاکٹر بهيم  راؤ  امبيڈکر غا  

۔ انُہاں نے    پا رليمنٹ کمپليکس مانہہ انُ گا مجسمہ ور پهُل چاڑ غے خراجِ عقيدت پيش کی  
اس موقع ور  مُلک غا لوکاں نانہہ مبا رکباد وی  دتی۔ اک پيغام مانہہ صدر نے   کہيو جے  بابا  
صاحب امبيڈکر سماج مانہہ تبديلی غو آغاز  کرن آلا تے اک  ہر فن مولا شخصيت تها۔ جن نے  

ماہرِ قانون، ماہر تعليم، ماہر اقتصاديات، سماج سُدها ر  کرن  آلا تے  سيا سی   ليڈر غا طو ر   
ور  سماج تے مُلک نانہہ  غير معمولی تعاون  دتو۔ نا ئب صدر نے لوکاں ور زور پايو جے  

وے  ڈاکٹر امبيڈکر غا  دسيا وا سماجی بروبری  تے انصاف غا نظريہ ور کم کريں۔ وزير  
اعظم نے  کہيو جے ڈاکٹر امبيڈکر غا نظريہ غی پيش رفت نال  اج بهارت غی نوی تصوير  

بالکل مُختلف ہے۔ جموں کشمير غا ليفٹنٹ گو رنر منوج سنہا نے  وی   اک  ميڈيا پو سٹ مانہہ  



بهارتی  آئين غا معار ڈاکٹر امبيڈکر  نانہہ خراجِ عقيدت پيش کی  تے کہو جے سماجی بروبری  
تے انصاف  بارے انُ  غی کو شش نسلاں نانہہ متاثر کر تی  ره  گی۔    

 يہ خبر تم آکا شوانی جموں  تيں سُن رہيا ہيں خبراں گا با قی  حصہ نال عبدالمجيد۔ 

Amarnath Yatra 
اگست  شراون پنُيا نانہہ   19جون نانہہ شروع ہو وے  گی۔  29اس سال سالانہ امرناته يا ترا  

اختتام  پزير ہو وے  گی۔ شری  امرناته جی شرائين بورڈ جس  غا سربراه   ايل جی منوج سنہا  
اپريل تيں شروع   15ہيں  نے  اک اعلانيہ مانہہ ياه جانکا ری  دتی۔ اس يا تره  واسطے اندراج 

ميٹر غی بلندی     88سو 8ہزار  3ہو جا ئے گو۔ يا د  ره  جے يوه شرائين  سطح سمندر  تيں  
ور واقع ہے۔ عقيدت مند منيں  جے برف غو  شيولينگ شيو  غی  شکتی   غی علامتاں  نانہہ  

ظاہر کرے۔ يا تريں اس گُفہ تک پجُن  واسطے ضلع گا ندربل  مانہہ بال تال غا رستہ تے ضلع  
گ  غا پہلگام  آلا  روائيتی   رستہ غو انتخاب کريں۔ اننت نا   

LG Yatra 

ويں  ماتا ويشنو ديوی     22ليفٹنٹ گو رنر منوج سنہا نے   اج کول کنڈولی مندر نگروٹہ مانہہ  
پراچين  ما رگ چهڑی   يا ترا غے دوران  پہلی پو جا کی۔ ليفٹنٹ گو رنر نے  چهڑی   يا ترا  

نانہ چنڈی  دس غے روانہ کيو۔ ياه يا تره اولی ماتا مندر  چهپانو  بميال پجُے گی۔ جہيڑی    
وراثتی  رستہ تيں  ہو غے گُذرے گی۔ اس موقع ور  ليفٹنٹ گو رنر نے  يا ترياں نانہہ مبا  

 رکباد ديتاں واں  جموں کشمير مانہہ امَن ترقی   تے خوشحالی  غی دُعا کی۔

ECI KYC 
اس سال  ہون آلا پارليمانی  چناؤ مانہ شفافيت تے جو ابدہی نانہہ ہو ر  مضبوط بنان واسطے  

بهارتی  چناؤ کميشن  نے    کے وائی سی  ناں  غی اک  نويں  ايپ متعارف کی ہے۔ آکا  
شوانی  غا نامہ نگا ر  نے خبر ٹوری  ہے جے  اس ايپ غی مدد نال شہری چناؤ لڑ رہيا امُيد  

واراں  غا  سابق جُرماں  با رے   پتو لان  مانہہ مدد ملے گی۔۔ کے وائی سی   ايپ نانہہ  
استعمال کرتاں  رائے دہندگان اليکشن  ٹائيپ تے اسمبلی  حلقہ  ياه  پا رليمانی  حلقہ  غو  ناں   

سليکٹ کر غے اِت چناؤ لڑ رہيا  امُيد واراں غی فہرست ديکه سکيں  ياه پهر امُيدوار  نانہہ  
راست وی  تلا ش کر سکيں۔ياه ايپ امُيد وار غی  مجرمانہ سرگرميں اگر ہوئيں  با رے   برائے 

جانکا ری  باندے آنے گی۔   

Polling Staff Training 
لوک سبها چناؤ غا پہلا  مرحلہ  غے  دوران  جموں کشمير مانہہ پا رليمانی  حلقہ  کٹهوعہ     

اپريل  نانہہ ووٹ کہليا  جا ئيں گا۔ چناؤ با رے   حُکام نے  انتخاب واسطے معمور   19مانہہ 
کيا عملہ نانہہ کٹهوعہ  مانہہ تربيت دتی ہے۔ ای  وی  ايم تے وی  وی  پيٹ سسٹم  نانہہ کس  
طرح استعمال مانہہ ليانو ہے  غا  با ره  مانہہ ما سٹر ٹرينرز  دوارکا پر شاد نے  عملہ نانہہ  

 تربيت دتی  اس با رے  ماسٹر  ٹرينرز تے نوڈل افسر نے  اس  کہيو۔۔۔ با ئيٹ۔۔

Fire Service Day 
اگ زنی تيں بچاؤ مانہہ خدمات با رے  دن  غا موقع  ور انُ  با ہمت نوجواناں نانہہ خراج   

عقيدت پيش  کيو گيو جنہاں  نے  اگ زنی غی واردات غے دوران  اگ بجاتاں تے عوام  غی  



جا ئيداد نانہہ بجاتاں اپنی جان  غی عظيم قربانی دتيں ہيں ۔ اگ زنی تے ہنگامی خدمات غا  
ڈائريکٹر ايڈيشنل ڈائريکٹر جنرل پوليس الوک کمار غی قيا دت  مانہہ گا ندهی نگر  جموں  

مانہہ صدر دفتر مانہہ اک پرُ اثر پريڈ غو  انعقاد کيو گيو  تے اپنی خدمات غے دوران  جان  
قربان کرن آلاں غی يا د گا ر  پهُل چاڑيا اس تقريب غے دوران  بولتاں واں الوک کمار  ڈی  

يمر جنسی  سروس نے  اس طرح کہيو۔۔۔ با ئيٹ۔۔ جی  فائر اينڈ ا  

JKDMA 
قدرتی  آفات نال نمڑن  با رے  جموں کشمير اتهارٹی  جے کے ڈی  ايم اے  نے  وادی کشمير  

گهنٹاں  غے دوران  بالائی علا قاں  مانہہ برف غی  پسّی  آن با رے    24ضلعاں مانہہ آئنده 2غا
تنبيع کی ہے۔ حُکام  نے مشورو دتو ہے جے ضلع گا ندربل تے ضلع کپواڑه  غا بالائی علا  
قاں مانہہ درميانہ خطره آلو برفانی تودا غو خطرو ہے  اِن علا قاں مانہہ رہن آلا لوکاں نانہہ  

صلاح دتی گئی ہے جے وے احتياط برتن تے خطره آلی جگہاں ور جان تيں پرہيز کريں۔  
گهنٹاں غے دوران وادی کشمير مانہہ با ر ش  ہو ئی ہيں  تے کجه  بالائی علاقاں   24گذشتہ 

ا ری وی  ہوئی ہے۔ کسے  ہنگامی صورت مانہہ مدد طلب  کرن  واسطے حُکام  مانہہ تازه برفب
نمبر  ڈائيل کر غے مدد طلب   112نے  ان دوہاں  ضلعاں  گا  لوکاں نانہہ کہيو ہے جے وے  

 کر سکيں۔ 

 اس غے نال ہی خبراں غو يوه بليٹن ختم ہوؤ۔ 


